
Seduta tal-25 ta' Mejju, 2004

Citazzjoni Numru. 549/1998/1

Mario Camilleri u martu Theresa Camilleri
Versus

Mario Borg fismu proprju u ghan-nom u in
rapprezentanza ta’ MMD Construction Limited; u
Marcon Borg

Din il-kawza hija dwar weghda ta’ bejgh.

I¢-Citazzjoni tghid illi b’kitba tat-22 ta’ Frar 1996 il-
konvenuti wieghdu li jbighu lill-atturi zewg appartamenti
bin-numru tnejn (2) u hamsa (5) fil-korp ta’ bini bla numru
li jismu Islander Court, fi Trig Quintinus, Bugibba, San
Pawl il-Bahar, bil-prezz ta’ tlieta u ghoxrin elf lira
(Lm23,000) li fil-bicca kbira ga thallas. ll-weghda ta’ bejgh
kienet imgedda sabiex tibqa’ fis-sehh sat-22 ta’ Frar 1998,
u fl-20 ta’ Frar 1998 l-atturi b’ittra ufficjali sejhu lill-
konvenuti biex jidhru fuq il-kuntratt, izda I-kuntratt baga’
ma sarx.

|z-zewg appartamenti kellhom jinxtraw bl-uzu tal-bejt, tant
illi t-tnejn kellu jkollhom I-uzu tal-lift; izda, wara li sar il-
konveniju, il-konvenuti bnew il-korp ta’ bini b’'mod illi I-uzu
tal-bejt ma ghadux possibbli ghajr biex jitgieghed aerial u
tank ta’ l-ilma.

L-atturi kienu sejrin jixtru l-appartamenti biex jergghu
jbighuhom u, issa li ma ghandhomx l|-uzu tal-bejt, il-valur
ta’ dawn l-appartamenti nagas sew.

Barra minn hekk, billi wiehed mill-appartamenti jinsab fil-
livell tat-trig, ma ghadx ghandu htiega ghal-lift u langas
ma ghandu jikkontribwixxi ghalih kif miftiehem fil-
konvenju.

|¢-Citazzjoni tghid ukoll illi wara li sar il-konvenju |-hajt ta’ I-
appogg ta’ l-appartamenti saritlu hafna hsara minhabba
negligenza tal-konvenuti li ma hadux hsieb ikahhluh u

jaghalquh.
L-atturi issa geghdin jitolbu illi [-qorti:
1.  tghid illi I-konvenuti ma humiex fpozizzjoni li jbighu

z-zew§ appartamenti “bid-dritt ta’ I-uzu tal-bejt kif intiz u
miftiehem fil-konvenju”;

2. tghid illi madankollu I-konvenuti huma xorta marbuta
li jbighu l-appartamenti lill-atturi, ta’ I-anqas minghajr I-uzu
tal-bejt;

3. tillikwida l-ammont li ghandu jithaggas mill-prezz
miftiehem billi t-tnaqqis ikun dagskemm jiswa |-uzu tal-bejt
ghaz-zewg appartamenti;

4. tillikwida l[-ammont |i ghandu jitnaggas mill-prezz
minhabba |-hsara li saret fil-hajt ta’ l-appogdg bi htija tal-
konvenuti;

5. tordna lill-konvenuti jersqu ghall-kuntratt billi tahtar
nutar sabiex jippubblika Il-att ta’ bejgh-u-xiri ta’ |-
appartamenti bil-prezz imnaggas skond it-tielet u r-raba’
talbiet fil-jum, hin u post i tghid il-qorti, u tahtar kuraturi
biex jiffirmaw fisem min jonqos li jidher fuq I-att; u

6.  tholl lill-atturi mill-obbligu i jhallsu xi ammonti jew
spejjez minhabba I-lift fil-kaz ta’ l-appartament numru
tnejn (2), li gieghed fil-livell tat-trig.

Talbu wkoll I-ispejjez, fosthom dawk ta’ I-ittra uffi¢jali tal-
20 ta’ Frar 1998, u l-imghax legali mid-data ta’ I-ittra
uffi¢jali fug dik il-parti tal-prezz li ga thallset.

Fit-23 ta’ Marzu 2000 I-atturi irrinunzjaw ghall-ewwel
talba’.

[I-konvenuti ressqu dawn |-e¢¢ezzjonijiet:

1. il-konvenuti Mario Borg proprio u Marcon Borg ma
ghandhom ebda relazzjoni duridika ma’ l-atturi u ghalhekk
ghandhom jinhelsu mill-harsien tal-gudizzju — il-konvenuti
irrinunzjaw ghal din I-e¢¢ezzjoni fin-nota taghhom tad-9 ta’
Frar 2004;

2. is-socjeta konvenuta gatt ma ftiehmet ma’ I-atturi
gabel ma sar il-konvenju illi tassenjalhom I-uzu tal-bejt;
3. is-socjeta konvenuta mill-bidunett kellha I-hsieb i

tinbena penthouse bhala I-ahhar sular tal-korp ta’ bini, u
dan il-hsieb kien maghmul car lill-atturi, gabel il-konvenju,
bil-konsenja tal-pjanti relativi;

4, fkull kaz, ghalkemm meta saru I-firem fuq il-
konvenju I|-blokk ta’ bini ma kienx jezisti, meta |-konvenju
kien imgedded il-penthouse kienet ga nbniet u [-atturi
kienu ghalhekk geghdin igeddu I-konvenju meta jafu illi
kien fizikament impossibbli li jinghataw I-uzu tal-bejt;

5. it-talbiet kollha ta’ Il-atturi huma “irritwali u
insostenibbli” ghax meta parti fuq konvenju tallega xi
nuqgas tal-parti I-ohra, tista’ titlob inter alia i jinhall il-
konvenju u mhux li jinbidlu I-prezz u I-kondizzjonijiet tal-
konveniju;

6. il-konvenuti ma jwiegbu ghal ebda danni dwar il-hajt
ta’ l-appogg; u
7. il-bieb ta’ l-appartament numru tnejn (2) kif mibni

mis-socjeta konvenuta “kien originalment fil-blokk ta’ flats
b’access ghal-lift”.

[I-fatti li wasslu ghal din il-kawza graw hekk:

B'kitba tat-22 ta’ Frar 1996° il-partijiet ftiehmu illi I-
konvenuti kellhom ibieghu lill-atturi z-zew§ appartamenti
msemmija fi¢-Citazzjoni “bid-dritt ta’ uzu tal-bejt”. II-
partijiet kienu ftiehmu wkoll illi:

[l-vendituri gil-konvenutih qed jirriservaw favur taghhom il-
proprjeta tal-bejt u l-arja relativa tieghu. Jekk jibnu sulari
ohra huma qed jobbligaw ruhhom i jtellghu fuq il-bejt il-
gdid it-tank ta’ I-ilma u l-aerial tat-television tal-kompraturi

! Fol. 84.

2 Foll. 21 et seqq.

a spejjez taghhom u I-kompraturi jkollhom id-dritt li juzaw
il-bejt il-gdid.>

[I-ftehim kellu jorbot ghal Zmien sena, izda fid-19 ta’ Frar
19974 il-partijiet geddew il-ftehim “bl-istess kondizzjonijiet”
ghal sena ohra.

Fid-dawl tal-kliem car tal-konvenju u tal-kitba ta’ tigdid tad-
19 ta’ Frar 1997, it-tieni u r-raba’ eccezzjonijiet huma
evidentement hziena. Ill-ftehim huwa ¢ar illi I-atturi
kellhom ikollhom I|-uzu tal-bejt, li ma hux limitat biss ghat-
tgeghid ta’ tank ta’ l-ilma u ta’ aerial tat-television kif
jippretendu |-konvenuti, u ma sar ebda tibdil fil-ftehim
meta kien imgedded “bl-istess kondizzjonijiet”. Li I-hsieb
tal-partijiet kien illi l-atturi jkollhom uzu shih tal-bejt, Kkif,
wara kollox, ighid il-konvenju, jirrizulta wkoll mix-xhieda
tan-nutar li kien hejja I-kitba tal-konvenju skond I-
intenzjoni tal-partijiet®. 1l-konvenju wkoll huwa ¢ar, u jghid
illi [-atturi ghandhom jedd kemm illi jgieghdu tank ta’ I-ilma
u antenna tat-television kif ukoll illi jingdew bil-bejt. Huwa
owvju, ghalhekk, illi I-uzu tal-bejt ma hux limitat biss ghat-
tqeghid tat-tank u ta’ I-antenna.

It-tielet eccezzjoni, li tghid illi I-atturi kienu jafu minn gabel
li kellha tinbena penthouse, u li ghalhekk ma setghux
jingdew bil-bejt, ukoll hija hazina, ghax il-konvenju stess
jghid illi I-konvenuti setghu jtellghu sulari ohra, minghajr
izda b’hekk ma jongos b’xi mod il-jedd ta’ |-atturi li jgawdu
I-bejt, li kellu biss joghla b’sular.

It-tieni, it-tielet u r-raba’ eccezzjonijiet huma ghalhekk
michuda.

[l-hames ecc¢ezzjoni tghid illi l-atturi kellhom I-ghazla illi
jew jitolbu li jinhallu mill-konvenju jew illi I-bejgh isir bil-
pattijiet u kondizzjonijiet stipulati fil-konvenju, izda ma
jistghux jitolbu illi I-bejgh isir b’kondizzjonijiet differenti
minn dawk stipulati fil-konvenju.

[I-ligi dwar il-weghda ta’ bejgh tghid hekk:

1357. (1) ll-weghda ta’ bejgh ta’ haga bi prezz
determinat, jew bi prezz li ghandu jigi stabbilit minn
persuna wahda jew izjed bhalma jinghad fl-artikoli ta’
gabel dan, ma titgiesx bejgh; izda, jekk tigi accettata,

3 Fol. 23.
4 Fol. 25.

° Ara x-xhieda tan-Nutar Marco Farrugia fis-seduta tat-8 ta’ Frar 2000, fol. 30.

iggib, fdak li wieghed, |-obbligu li jaghmel il-bejgh, jew,
jekk il-bejgh ma jkunx jista’ izjed isir, |-obbligu li jhallas id-
danni lill-accettant.

[l-perit tekniku mahtur mill-qorti biex, fost hwejjeg ohra,

ighid jistax ikun illi l-appartamenti mwieghda lill-atturi
jkollhom l-uzu tal-bejt sab illi dan ma jistax ikun®. Dan
ifisser illi I-bejgh, kif imwieghed, ma jistax isir ghax jista’

jsir biss minghajr I-uzu tal-bejt. Ifisser ukoll illi jista’ jsir il-
bejgh ta’ l-appartament minghajr |-uzu tal-bejt bil-prezz
miftiehem izda bi tnaqqis li jkun jirrapprezenta d-danni talli
I-bejgh ma jistax isir kif imwieghed.

Tassew illi l-atturi setghu ghazlu illi jew jixtru dak kollu
mwieghed jew ma jixtrux, flok jixtru bi prezz imnaqgqgas.
|zda |-ghazla kienet taghhom, ghax in-nuqqgas li wassal
biex il-bejgh, kif imwieghed, ma jistax izjed isir kien
nuggas tal-konvenuti, u I-konvenuti ma jistghux, minhabba
nuggas taghhom stess, jiksbu I-jedd illi jinhallu mill-
obbligazzjonijiet taghhom billi jnaqgsu I-ghazla |i I-ligi
taghti lill-atturi’.

lI-hames eccezzjoni hija ghalhekk michuda.

Fadal issa illi naraw x'ghandu jkun it-tnaqqis fil-prezz
bhala danni talli I-appartamenti ma jistghux jinbighu bl-uzu
tal-bejt.

[l-perit tekniku mahtur mill-gorti huwa tal-fehma illi, meta
tqis il-prezz miftiehem fil-konvenju ta’ tlieta u ghoxrin elf
lira (Lm23,000) ghaz-zewd appartamenti, ghandu jsir
tnaqqgis ta’ elf lira (Lm1,000) ghal kull appartament, jew
elfejn lira (Lm2,000) b’kollox®.

[l-konvenuti fin-nota ta’ osservazzjonijiet taghhom qalu illi
meta illikwida din is-somma ta’ elf lira (Lm1,000) ghal kull
appartament il-perit tekniku mexa fuq il-premessa illi |-
atturi kellhom jinghataw l|-uzu tal-bejt kollu meta mill-provi

hareg illi I-atturi kienu jafu illi, fl-ahjar ipotesi, kienu sejrin
jinghataw biss |-uzu ta’ parti mill-bejt.
ll-qorti ma taqgbilx ma’ din is-sottomissjoni. Il-konvenju

jghid illi l-atturi kellhom jinghataw I-uzu tal-bejt, u mhux ta’

6 Ara r-relazzjoni ta’ 1-A.l.~. Joseph Ellul Vincenti ma]lufa fil-31 t’Ottubru 2002,
foll. 140 et seq

Ara Anthony Stivala et versus Gerald De Trafford, Qorti ta’ 1-Appell, 25 ta’
Frar 2000.

8 Fol. 141.

parti biss mill-bejt, u ghalhekk ghamel sew il-perit meta
illikwida d-danni talli I-atturi sejrin ikunu mc¢ahhda mill-uzu
tal-bejt u mhux biss mill-uzu ta’ parti mill-bejt.

[l-perit sab ukoll illi ghandu jsir tnaqqgis iehor ta’ tmien mitt
lira (Lm800) dwar I-appartament fil-livell tat-triq billi dan I-
appartament ma jehtiegx l-uzu tal-lift u ghalhekk ma
ghandux ihallas ghalih. [l-perit wasal ghal din is-somma
ghax kien tal-fehma illi I-lift fil-korp fejn hemm |-
appartamenti li dwarhom saret il-kawza jkun jiswa madwar
tmint elef lira (Lm8,000), jew tmien mitt lira (Lm800) kull
appartament billi hemm ghaxar appartamenti b’kollox®.
[I-konvenuti galu illi, skond il-para. 2 tal-konvenju, il-prezz
tal-lift kellu jingasam pro rata bejn I-appartamenti kollha, u
ma hux maghdud fil-prezz.

Dan huwa minnu, u ghalhekk it-tnaqqis ta’ tmien mitt lira
(Lm800) kif likwidat mill-perit ma ghandux isir.
Madankollu, l-appartament fil-livell tat-trigq, ladarba ma
jehtiegx I-uzu tal-lift, langas ma jehtieg il-komproprjeta tax-
shaft fejn jitgieghed il-lift u ghalhekk ghandu jsir tnaqqis
dwar dik il-parti ta’ I-immobbli li I-appartament ma jehtiegx
komproprjeta fiha. Fin-nuqqas ta’ likwidazzjoni mill-perit
il-qorti tillikwida dan it-thaqgqis arbitrio boni viri fis-somma
ta’ mitt lira (Lm100).

L-atturi geghdin jitolou wkoll thaqqis iehor biex jaghmel
tajjeb ghad-danni minhabba nuqqas ta’ manutenzjoni fil-
hajt ta’ I-appogg.

[l-perit ma illikwidax dawn id-danni ghax deherlu illi ma
Kinitx obbligazzjoni tal-konvenuti li jiksu [-hitan ta’ |-
appogg.

Din l-opinjoni tal-perit, mibnija x’aktarx fuq interpretazzjoni
legali milli fuq apprezzament tekniku, hija hazina. It-tikhil,
ukoll jekk kellu jsir mill-atturi, ma setax isir minn dawn
ghax, minhabba nuqqgas tal-konvenuti, ma sarx il-bejgh
meta kellu jsir. Ghalhekk, jekk saret hsara ghax it-tiknil
sar tard wisq, ghal dik il-hsara jwiegbu I-konvenuti.
Madankollu, billi ma tressqitx xhieda illi tassew saret xi
hsara, il-gorti ma hix sejra tilga’ r-raba’ talba ta’ I-atturi.
Ghal dawn ir-ragunijiet il-gorti tillikwida t-tnaqqis fil-prezz
skond it-tielet talba fis-somma ta’ elfejn u mitt lira
(Lm2,100).

o Fol. 142.

Ghal dawn ir-radgunijiet il-qorti hekk tagta’ din il-kawza:

1.  tikkundanna lill-konvenuti  jbighu lill-atturi |-
appartamenti bin-numru tnejn (2) u hamsa (5) fil-korp ta’
bini bla numru li jismu Islander Court, fi Trig Quintinus,
Bugibba, San Pawl il-Bahar, bil-pattijiet u kondizzjonijiet
stipulati fil-konvenju tat-22 ta’ Frar 1996, hlief illi:

a. il-prezz ghandu jitnaqgas b’elfejn u mitt lira
(Lm2,100);
b. [-appartamenti ma jkollhomx |-uzu tal-bejt hlief

ghat-tgeghid u manutenzjoni ta’ tank ta’ I-ilma u antenna
tat-television;

C. [-atturi huma mehlusa milli jhallsu xi sehem mill-
ispejjez tal-lift u mill-ispejjez li ghandhom x’jagmu mal-lift
dwar l-appartament numru tnejn (2), li gieghed fil-livell tat-
triq;

2.  tanhtar lin-Nutar Marco Farrugia sabiex jippubblika I-
att ta’ bejgh-u-xiri fil-bini tal-gorti, il-Belt Valletta, nhar it-
Tnejn 26 ta’ Lulju 2004 fI-10.00 a.m.;

3.  tantar lill-Avukat Anthony Cremona bhala kuratur
sabiex jidher fuq il-kuntratt fisem min jonqos li jersaq
ghall-pubblikazzjoni;

4.  tikkundanna lill-konvenuti jhallsu lill-atturi l-imghax
fuq il-parti tal-prezz ga mhallsa lilhom, b’sehh mill-20 ta’
Frar 1998; u

5. tikkundanna lill-konvenuti flimkien ihallsu l-ispejjez
kollha tal-kawza, u d-drittijiet u |-ispejjez tal-kuratur.

< Sentenza Finali >

